  
 Република Северна  Македонија                                                                                         

 МИНИСТЕРСТВО ЗА ТРУД И                                                                                  

  СОЦИЈАЛНА ПОЛИТИКА                                                                                           

         ИП1  Број  16-47
        27.02.2019 година                                                                                        

                   С  к  о  п  ј  e
                   Инспекторите од Секторот за инспекциски надзор над примената на законските и други прописи од областа на социјалната заштита и заштитата на децата при Министерството за труд и социјална политика врз основа на член 242 од Законот за социјалната заштита („Службен весник на Република Македонија” број 79/2009, 36/2011, 51/2011, 166/2012, 15/2013, 79/2013, 164/2013, 187/2013, 38/2014, 44/2014, 116/2014, 180/2014, 33/2015, 72/2015, 104/2015, 150/2015, 173/2015, 192/2015, 30/16, 163/2017 и 51/2018), (во натамошниот текст: Законот), а за отстранување на недостатоците и неправилностите утврдени со Записник ИП1 број 16-47 од 27.02.2019 година за извршен вонреден инспекциски надзор во ЈУ Меѓуопштински центар за социјална работа Велес(во натамошниот текст: Центарот ),  застапуван од Директорот Азиза Џини, донесоа
Р   Е   Ш   Е   Н   И   Е
                   Се наредува на Директорот на ЈУ Меѓуопштински центар за социјална работа Велес, Азиза Џини за отстранување на констатираните недостатоци и неправилности во примената на Законот за социјалната заштита, Законот за семејството, Законот за превенција, спречување и заштита од семејно насилство, подзаконските, општите, поединечните и другите акти донесени врз нивна основа, да ги преземе следните мерки во роковите и од страна на одговорните лица:
  1. Центарот по добиеното сознание за сторено семејно насилство веднаш при првиот непосредниот контакт со жртвата, да ја информира за нејзините права односно за: право на здравствена заштита , право на правна помош и совет, право од социјална заштита , соодветен  психо - социјален  третман, економско јакнење на жртвата, помош на семејството и за редовно школување на дете. По спроведеното информирање, на жртвата да и се овозможи слободно да ја изрази волјата за понатамошно преземање на мерки за заштита и за привремена заштита, врз основа на разбирање на постапката, целта и последиците за избор на мерка за заштита и за начинот на нејзино спроведување и следење со давање на Согласност на жртвата за мерки за заштита во писмена форма на образец број 1.

Истовремено со информирањето Центарот да направи и идентификување и проценка на потребите на жртвата за заштита од семејно насилство врз основа на видот, интензитетот, контекстот на случување на насилството, траењето на насилството, здравствениот, економскиот и семејниот статус, возраста како и други лични околности на жртвата на семејно насилство, проценка на ризикот од загрозување на животот и здравјето на жртвата, децата и членовите на семејството со пополнување на Прашалник за проценка на загрозеноста на животот и здравјето на жртвата, децата и членовите на семејството во писмена форма на образец  број 2 , согласно член 7 и член 22 став 2 од Законот за превенција, спречување и заштита од семејно насилство и член 3, 4, 5 и 6 од Правилникот за начинот на спроведување и следење на мерките за заштита на жртвата на семејно насилство преземени од центарот за социјална работа и за начинот на следење на изречените привремени мерки за заштита(  („Службен весник на Република Македонија” број 17/2015)    

2. Центарот секогаш кога има сознание дека семејното насилство е сторено од лице кое поседува огнено оружје веднаш да го извести, а најдоцна во рок од 24 часа да достави и писмено известување до Министерството за внатрешни работи, согласно член 21-а од Законот за превенција, спречување и заштита од семејно насилство.

                3. Се задолжува Директорот на Центарот, веднаш по истекот на рокот за извршување на инспекциската мерка, а најдоцна во рок од три дена писмено да ги извести инспекторите за социјална заштита од Секторот за инспекциски надзор во социјалната заштита и заштита на децата, дали се извршени инспекциските мерки определени за отстранување на констатираните неправилности во работата на Центарот, согласно член 30 од Законот за инспекциски надзор, (,,Службен весник на Република Македонија,, број 50/2010, 162/2010, 157/2011, 147/2013, 41/2014, 33/2015, 193/2015, 53/2016, 11/2018, 83/2018 и 120/2018).
  

Жалбата не го задржува извршувањето на решението.    
О б р а з л о ж е н и е
                  Инспекторите од Секторот за инспекциски надзор над примената на законските и други прописи од областа на социјалната заштита и заштитата на децата при Министерството за  труд и социјална политика, извршија вонреден инспекциски надзор во ЈУ Меѓуопштински центар за социјална работа Велес на ден 25.02.2019 година.
                 Инспекцискиот надзор е извршен над применувањето и спроведувањето на Законот за социјалната заштита, Законот за семејството („Службен весник на Република Македонија” број 80/92, 09/96, 38/2004, 33/2006, 84/2008, 67/2010, 156/2010, 39/2012, 44/2012, 38/2014, 115/2014 и 150/2015), Законот за превенција, спречување и заштита од семејно насилство („Службен весник на Република Македонија” број 138/2014, 33/2015 и 150/2015), подзаконските, општите поединечните и други акти донесени врз нивна основа, со цел да се утврди постапувањето на Центарот, во предметот на Р. Д. со престојувалиште во Велес и Б. Д. од Скопје , во постапката за заштита од  семејно насилство а во врска со поднесена иницијатива за спроведување на вонреден инспекциски надзор ИП1 број 16-47  од 15.02.2019 година.
                  За извршениот инспекциски надзор и констатираната состојба, инспекторите составија записник ИП1 број  16-47 од 27.02.2019 година.
Жалбата не го задржува извршувањето на решението согласно член 244 став 2 од Законот.

                 Решено во Секторот за инспекциски надзор над примената на законските и други прописи од областа на социјалната заштита и заштитата на децата  при Министерството за  труд и социјална политика на ден 27.02.2019 година под ИП1 број  16-47.  
                Правна поука: против ова решение може да се изјави жалба до Државната комисија за одлучување во втор степен во областа на инспекцискиот надзор и прекршочната постапка во  рок од 8 дена од денот на приемот на решението.                                                                        
                                                                                            Инспектори за социјална заштита:
                                                                             Виш инспектор, Благица Пирова

                                                                                            Инспектор, Зорица Цветковска                                                                                            

